
ხანგრძლივობა: სავარაუდოდ 4 თვე, მაგრამ არა უგვიანეს 2018 წლის 1 ივლისისა, 
სავარაუდო დაწყების თარიღი 20 თებერვალი, 2018 წელი
 
შესავალი

გადამდები დაავადებები, მათ შორის აივ ინფექცია/შიდსი კვლავ რჩება კაცობრიობის ერთ-ერთ მთავარ გამოწვევად. გასული 25 წლის მანძილზე (1993 წლიდან) საქართველოში განხორციელებული იქნა აივ ინფექციის საწინააღმდეგო ეფექტიანი ღონისძიებები მეტწილად გლობალური ფონდისა და სახელმწიფო  დაფინანსების წყალობით სხვა დონორებთან და ძირითად დაინტერესებულ მხარეებთან თანამშრობლობისა და კოორდინაციის საწყისებზე.
შიდსის პირველი გაერთიანებული 2003-2007 წლების სტრატეგიული გეგმა დაიწერა 2002. 2010 წელს გაეროს შიდსის პროგრამის მხარდაჭერით ქვეყანაში შემუშავებული იქნა ახალი სტრატეგიული გეგმა 2011-2016 წლებისთვის, რომელიც ქვეყნის საკოორდინაციო საბჭოს მიერ იმავე წელს იქნა დამტკიცებული. ასევე გაეროს შიდსის პროგრამის დაფინანსებით პირველად მომზადდა სტრატეგიული გეგმის მონიტორინგისა და შეფასების  გეგმა 2011-2013 წლებისთვის. 
გლობალური ფონდის მხრიდან მიღებული გარეშე დაფინანსება კრიტიკულად მნიშვნელოვანი იყო ჩვენი ქვეყნისათვის. 2003 წლიდან დღემდე გლობალური ფონდის მიერ შიდსის პროგრამის დაფინანსების მოცულობამ 78 მილიონი აშშ დოლარი შეადგინა. ამ დაფინანსების წყალობით მნიშვნელოვანი წარმატებები იქნა მიღწეული, კერძოდ: საქართველოს არვ მკურნალობის პროგრამა რეგიონში საუკეთსეო პროგრამად იქნა აღიარებული მკურნალობაზე უნივერსალური ხელმისაწვდომობის, პაციენტების მოცვის მაღალი მაჩვენებლისა და მომსახურების მაღალი ხარისხის გამო. ქვეყანამ, 2015 წლის დეკემბრიდან, რეგიონში პირველმა დაიწყო ჯანმოს „მკურნალობა ყველას“ სტრატეგიის განხორციელება. 
ასევე, აივ ინფექციის მაღალი რისკის პოპულაციების წარმომადგენლების (განსაკუთრებით კი ნიმ-ების მოცვა) ზიანის შემცირებისა და შიდსის პრევენციული ღონისძიებების მომსახურებებით მნიშვნელოვნად იქნა გაზრდილი. 
მიუხედავად გაწეული მნიშვნელოვანი ინვესტიციებისა, გარკვეული ღიობები კვლავ არსებობს, მათ შორის რიგ მიმართულებებში ადამიანური რესურსების ნაკლებობა ან კადრების არასაკმარისი კომპეტენცია. ასევე, გაუმჯობესებას საჭიროების მომსახურების მიწოდების რიგი მოდელები, სახეზეა დაფინანსების ნაკლებობაც, რაც ერთად ხელს უშლის უფრო ეფექტიანი ეროვნული პასუხის ღონისძიებების გატარებას. 
მნიშვნელოვან გამოწვევებზე ეფექტიანი პასუხისათვის, თავის მხრივ, საჭიროა ჯანმრთელობის სისტემების გაძლიერება, პაციენტის საჭიროებების ირგვლივ აწყობილი მომსახურების მოდელების დანერგვა, ადექვატური მოცულობით დაფინანსების  უზრუნველყოფა და ხელმძღვანელობის/პროგრამების მართვის გაუმჯობესება. 
გლობალური ფონდის მხრიდან მიღებული მიმდინარე გრანტის მოცულობა აივ ინფექცია/შიდსის პრევენციის, მკურნალობისა და მოვლის პროგრამების დასაფინანსებლად 18,5 მილიონ აშშ დოლარს შეადგენს და 2019 წლის ივლისის ბოლოს მთავრდება. გლობალური ფონდის მიმდინარე ალოკაციის პერიოდში ქვეყანას აქვს შესაძლებლობა ფონდს წარუდგინოს მიმდინარე პროგრამის დაფინანსების გაგრძელების მოთხოვნა 2019-2022 წლებზე. შესაბამისად, კრიტიკულად მნიშვნელოვანია, რომ ქვეყანამ განაახლოს შიდსის ეროვნული სტრატეგიული გეგმა 2019 -2022 წლების პერიოდზე და ამ გეგმის საფუძველზე მოითხოვოს გლობალური ფონდიდან შიდსის საგრანტო პროგრამის გაგრძელებისათვის ფინანსური მხარდაჭერა. 
გეგმის განახლების დროს უნდა იყოს გათვალისწინებული ბოლო წლებში გამოხატული აივ ინფექციის ეპიდემიის  მოდელი და ბოლო დროის ეპიდემიოლოგიური და ქცევების შემსწავლელი კვლევების შედეგები (IBBSSs და PSE), ასევე, გაეროს შიდსის პროგრამისა და ჯანმოს ბოლო რეკომენდაციები, მდგრადი განვითარების გეგმები და გლობალური ფონდის პროგრამის ფარგლებში დაფინანსებული ღონისძიებების სახლომწიფოზე გადაბარების საჭიროებები.
ქვეყნის საკოორდინაციო საბჭოსთვის გლობალური ფონდის სამდივნოს მიერ 2016 წლის დეკემბერში  გამოგზავნილ წერილში ქვეყნის ჯამური ალოკაცია შიდსისა და ტუბერკულოზის პროგრამებზე 2019-2022 წლების პერიოდზე განსაზღვრულია  17, 5 მილიონი აშშ დოლარის ოდენობით. კონკრეტულად შიდსის პროგრამისათვის დაფინანსების ახალი პერიოდი იწყება 2019 წლის 1 ივლისს. ორ პროგრამას შორის სრული ალოკაციის გადანაწილება სსმ-ის პრეროგატივაა, თუმცა საკუთრივ გლობალური ფონდის მიერ შემოთავაზებული განაწილება შეადგენს 55%/45%-ზე შიდსის პროგრამის სასარგებლოდ. 
ვინაიდან გლობალური ფონდის დაფინანსება ეტაპობრივად მცირდება, საქართველოს მთავრობის წინაშე დგას მნიშვნელოვანი ამოცანა შესაბამისად გაზარდოს შიდსის პროგრამისათვის გამოყოფილი დაფინანსების მოცულობა, რათა საბოლოოდ, სავარაუდოდ 2023 წლისათვის, სრულად აიღოს საკუთარ თავზე გლობალური ფონდის მიერ დაფინანსებული პროგრამების განხორციელება. ამ მიმართულებით სახელმწიფოს მიერ გადადგმული იქნა პირველი წარმატებული ნაბიჯები. 2016-2018 წლების ეროვნულ სტრატეგიაში გაწერილი გადაბარების გეგმის შესაბამისად, 2015 წლიდან მოყოლებული სახელმწიფო შიდა რესურსებით ყიდულობს პირველი რიგის არვ მედიკამენტებს. 2017 წელს პირველად ამასთან ერთად შეძენილი იქნა მეორე რიგის არვ მედიკამენტების 25%. 2018 წელს კი სახელმწიფო შიდა რესურსებით იყიდის პირველი რიგის მედიკამენტებს სრულად და  მეორე რიგის არვ მედიკამენტების ნახევარს.  2018 წლიდან სახელმიწიფო ბიუჯეტიდან დაფინანსდება აივ ინფქეციის, სიფილისის, B და C ვირუსული ჰეპატიტების სწრაფი ტესტების და არვ მკურნალობის მონიტორინგისთვის საჭირო СD 4 ტესტ-სისტემების და სახარჯი მასალების შესყიდვაც. 
გადაბარების პროცესის ეფექტიანი გაგრძელებისათვის 2019 -2022 წლებშიც სსმ-ისთვის მნიშვნელოვანია ეროვნული სტრატეგიის განახლება შესაბამის პერიოდზე, რაც ასევე გამოყენებული იქნება გლობალური ფონდიდან შემდგომი დაფინანსების მისაღებად პროგრამის გაგრძელებისთვის განაცხადის შეტანისას (განაცხადის შეტანის ბოლო ვადაა 6 აგვისტო, 2018წ). განახლებული სტრატეგიული გეგმა, ასევე დაეხმარება სახელმწიფოს გლობალური ფონდის პროგრმის გადაბარების ეფექტიანად გაგრძელებისათვის. 
2017 წელს გლობალური ფონდის პროგრამების მდგრადობისა და გადაბარების გეგმის შემუშავების ტექნიკური მხარდაჭერისათვის სსმ-ის მიერ შეიქმნა პოლიტიკისა და ადვოკატირების მრჩეველთა საბჭო (PAAC), რომლის რეკომენდაციების საფუძველზე შემუშავებული იქნა გლობალური ფონდის პროგრამების მდგრადობისა და გადაბარების გეგმა 2017-2021 წლებზე, რომელიც მოიცავს იმ ღონისძიებებს, რომელთა განხორციელება შესაძლებლობას მისცემს ქვეყანას უზრუნველყოს დონორის მიერ დაფინანსებული პროგრამების გაგრძელება სახელმწიფო დაფინანსების პირობებში.  თუმცა, აღნიშნული გეგმა არ მოიცავს 2022 წლის ღონისძიებებს. PAAC  მონაწილეობას მიიღებს  ეროვნული სტრატეგიული გეგმის შემუშავების პროცესშიც, რათა სსმ-ს ჰქონდეს შესაძლებლობა ტექნიკური შეფასება გაუკეთოს წარმოდგენილ დოკუმენტის მაღალი ხარისხი და უზრუნვლყოს მისი შესაბამისობა დასახულ ამოცანებთან. 
PAAC-ის, სსმ-ის, შჯსდს-ისა და დაინტერესებული სამთავრობო და არასამთავრობო ორგანიზაციებისათვის 2019-2022 წლების შიდსის ეროვნული სტრატეგიის შემუშავებისათვის მხარდაჭერის მიზნით გლობალური ფონდის საგრანტო პროგრამების ძირითადი მიმღები ორგანიზაცია - დაავადებათა კონტროლისა და საზოგადოებრივი ჯანრმთელობის ეროვნული ცენტრი (დკსჯეც) დაინტერესებულია შეისყიდოს საკონსტულაციო მომსახურება (დაიქირაოს კონსულტანტი), რომელსაც ექნება სათანადო კომპეტენცია შიდსის ეროვნული პროგრამების როგორც პროგრამული, ისე ფინანსური დაგეგმვისათვის.  

 მიზანი და ამოცანები 

მომსახურების შესყიდვის ძირითადი ამოცანაა საქართველოს მთავრობის მხარდაჭერა 2019-2022 წლების შიდსის ეროვნული სტრატეგიის დოკუმენტის შემუშავებაში,  გაეროს შიდსის პროგრამის, ჯანმრთელობის მსოფლიო ორგანიზაციისა და გლობალური ფონდის რეკომენდაციებისა და მოთხოვნების შესაბამისად. 
გეგმის შემუშავების პროცესი უნდა იყოს გამჭვირვალე და უნდა უზრუნველყოს ყველა დაინტერესებული მხარის , მათ შორის სსმ-ის, PAAC-ის, შჯსცს-ის, დკსჯეც-ს, აივ და ტუბერკულოზის მომსახურების მიმწოდებლების, არასამთავრობო და სათემო ორგანიზაციების მონაწილეობა. გეგმის შემუშავებისას უნდა იყოს გათვალისწინებული ბოლო სტრატეგიული გეგმით დასახული ამოცანები, მიღწეული შედეგები, უკანასკნელი პროგრამული შეფასებები და კვლევების შედეგები და ყველა ის ძირითადი დოკუმენტი, რომელსაც კონსულტანტს მიაწვდის გლობალური ფონდის ძირითადი განმახორციელებლი (დკსჯეც). 
ქვეყნის შიგნით კონსულტანტის მხარდაჭერისათვის გაეროს მოსახლეობის ფონდის მხარდაჭერით დაქირავებული იქნება ადგილობრივი ექსპერტების გუნდი, რომელიც შესაბამისი მიმართულებების მიხედვით მოუმზადებს კონსულტანტს საბაზისო ინფორმაციას და დაეხმარება ცალკეული მიმართულებების მიხედივთ ძირითადი ღონისძიებების დაგეგმვაში. 
შესასრულებელი სამუშაო 
შერჩეულმა კონსულტანტმა უნდა უზრუნველყოს სტრატეგიული გეგმის მომზადების პროცესის დაგეგმვა, ხელმძღვანელობა და კოორდინაცია საბოლოო პროდუქტის მომზადების ჩათვლით (პირველადი პროექტის და საბოლოო დოკუმენტის მომზადება) 
სტრატეგიული გეგმის მომზადების დაგეგმვა და კოორდინაცია უნდა მოხდეს სსმ-თან, PAAC-სა და სხვა დაინტერესბულ მხარეებთან  შეთანხმებით.  
როგორც პროცესის ხელმძღვანელმა, კონსულტანტმა უნდა დასახოს ნათელი სამუშაო განრიგი და ამოცანები გეგმის შემუშავების თითოეული ფაზისთვის ეროვნულ კონსულტანტებთან ერთად  ძირითადი დაინტერესებული მხარეების მონაწილეობით. სამუშაო უნდა მოცავდეს:
ა) პროგრამის შეფასებას, წარმატებული ღონისძიებების გამოყოფას, პროგრამული და დაფინანსების ღიობების დადგენას და ძირითადი პრიორიტეტების განსაზღვრას; 
ბ) სტრატეგიული გეგმის ცალკეული კომპონენტების განხილვას და შესაბამისი პრეზენტაციის მომზადებას ეროვნულ კონსულტანტებთან ერთად; 
გ) სტრატეგიული გეგმის საბოლოო ვერსიის მომზადებას; 
დ) სტრატეგიული გეგმის დეტალური ბიუჯეტის მომზადებას დაფინანსების წყაროებისა და დარჩენილი ღიობების მითითებითა და გლობალური ფონდის პროგრამების მდგრადობისა და გადაბარების საჭიროებების გათვალისწინებით;  
ე) სტრატეგიული გეგმის თანხმლები მონიტორინისა და შეფასების ჩარჩოს შემუშავებას; 
ეროვნული სტრატეგიული გეგმის შემუშავების პროცესი მოიცავს შემდეგ ფაზებს: 
ფაზა I
ეროვნული სტრატეგიის შემუშავების პროცესის განხორციელების დროში გაწერილი გეგმის შემუშავება 
ეროვნული სტრატეგიული გეგმის პრიორიტეტბული მიმართულებების განსაზღვრა ეროვნულ ექსპერტებთან და დაინტერესებულ მხარეებთან შეთანხმებით; 
სტრატეგიული გეგმის ჩარჩოს შემუშავება შეთანხმებული პრიორიტეტული მიმართულებებისა და ამოცანების შესაბამისად; 
სტრატეგიული გეგმის ჩარჩოს შეთანხმება PAAC-სა და სსმ-თან. 

ფაზა II
სტრატეგიული გეგმის პროექტის შემუშავება, რომელიც მოიცავს (ა) პროგრამული მიღწევებისა და ღიობების ანალიზს თითოეული მიმართულებისათვის; (ბ) სპეციფიკურ ამოცანებსა და სამიზნეებს; (გ) ამონაცების შესაბამის ღონისძიებების ჩამონათვლას; (დ) ღონისძიებების განხორციელების მიდგომებს (პასუხისმგებელ ორგანიზაციებს, მათი როლის გაწერით, განსაკუთრებით საგრანტო პროგრამების გადაბარების საჭიროებების გათვალისწინებით); (ე) საჭირო დაფინანსების შეფასებით და დაფინანსების ორ ძირითად წყაროს შორის - გლობალური ფონდი და სახელმწიფო ბიუჯეტი მათი გადანაწილებით; (ვ) მონიტორინგისა და შეფასების ჩარჩოს 
გეგმის პროექტის  PAAC -ისა და სსმ-ისთვის წარდგენა და შეთანხმება; 

ფაზა III
სტრატეგიული გეგმის საბოლოო ვერსის შემუშავება დეტალური ბიუჯეტით; 
საბოლოო დოკუმენტის წარდგენა PAAC-ისა და სსმ-ისთვის 

სპეციალური მოთხოვნები: 
სტრატეგიული გეგმის შემუშავების პროცესი უნდა იყოს მაქსიმალურად მონაწილეობითი ყველა დაინტერესებული მხარის ჩართულობის უზრუნველყოფით; აღნიშნული უნდა იყოს კარგად დოკუმენტირებული შესაბამისი შეხვედრები და მრგვალი მაგიდების ოქმების სახით სსმ-სა და PAAC-თან კოორდინაციის საფუძველზე. 
კონსულტანტს შეუძლია გამოიყენოს ეროვნული ექსპერტების რესურსი და ასევე შექმნას სამუშაო ჯგუფი/ჯგუფები საჭიროების მიხედვით. 
კონსულტანტს ასევე ევალება სსმ-ის მოთხოვენის შესაბამისად შჯსდს-ისთვის შუალედური და საბოლოო  დოკუმენტების წარდგენა/პრეზენტაცია და დამატებით საჭირო ტექნიკური დახმარების განსაზღვრა. 

ძირითადი მოთხოვნები და წარდგენის ვადები 

მოთხოვნილი კვალიფიკაცია 
კონსულტანტს უნდა ჰქონდეს: 
პროფესიული გამოცდილება:

სტრატეგიული დაგეგმარებისა და მონიტორინგისა და შეფასების გეგმების შემუშავების სულ მცირე 8 წლიანი გამოცდილება, სასურველია უშუალოდ ჯანმრთელობის დაცვის სფეროში, განსაკუთრებით აივ ინფექცია/შიდსის საწინააღმდეგო სტრატეგიულ დაგეგმარებში. 
გლობალური ფონდის  პროგრამების დაკვეთით და/ან ჯანმოს და გაეროს შიდსის პროგრამის მხარდაჭერით მსგავსი გეგმების შემუშავების გამოცდილება გათვალისწინებული იქნება. 
განათლება 
- დოქტორის ან მაგისტრის ხარისხი საზოგადოებრივი ჯანდაცვის, განვითარებისა და სოციალური მეცნიერებების დარგებში; 
-
საჭირო უნარები:
სტრატეგიული ანალიზისა და დაგეგმვის, ასევე გუნდის მუშაობის ფასილიტაციისა და კოორდინაციის, დიალოგისა და კონსულტაციების მართვის ბრწყინვალე უნარები: 
დროის მართვის უნარი (დადგენილი ვადების დაცვის აუცილებლობა)
- სტრატეგიული ინფორმციის მოძიებისა და ანალიზის, მონიტორინგისა და შეფასების პრინციპების ცოდნა, განსაკუთრებით საქართველოში აივ ინფექცია შიდსის ეპიდემიის განვითარების თავისებურებების, მიმდინარე პროგრამების შესახებ გაცნობიერების მაღალი დონე. 
- ინგლისური ენაზე საუბრისა და წერის ბრწყინვალე უნარები

ზადამხედვლობა 
კონსულტანტის საქმიანობის უშუალო ადმინისტრაციულ ზედამხედველობას გაუწევს დკსჯც-ის გლობალური ფონდის პროგრამების განხორციელების ჯგუფი. ტექნიკურ ზედამხედველობას კი მას გაუწევს PAAC-ი და სსმ-ი. 
მოწოდებული მომსახურების შეფასება: 
აღნიშნული შეფასება მოხდება ფაზების შესაბამისად გაწერილი შესრულებული სამუშაოებისა და შესაბამისი დოკუმენტების მიწოდების დროულობისა და ხარისხის მიხედვით
დკსჯეც-სთვის II და III ფაზით განსაზღვრული სამუშაოების მიღება და ანაზღაურება მოხდება სსმ-ის მიერ მათი დადასტურების შემდეგ: 


კონტრაქტის პირობები: 
კონტრაქტის ვადა 4 თვე, შესაძლებელია კონტრაქტის გაგრძელება დონორთან შეთანხების საფუძველზე; 
დკსჯეც და ეროვნული კონსულტანტები უზრუნველყოფენ საბაზისო პირველწყარო დოკუმენტაციის მიწოდებას. 

დაინტერესბულმა პირებმა უნდა: 
[bookmark: IVAwardingAlliances][bookmark: IVDueDiligence][bookmark: IVMOU]წარმოადგინონ კვალიფიკაციისა და გამოცდილების დამადასტურებელი შესაბამისი დოკუმენტაცია (განხორციელებული პროექტების საბოლოო ანგარიშები, შემუშავებული გეგმების ელექტრონული ასლები, კვლევების ანგარიშები, შემუშავებული პოლიტიკის განმსაზღვრელი სხვა დოკუმენტების ასლები)
პროფესიული ბიოგრაფია (CV) 
სტრატეგიული გეგმის შემუშავების ინდივიდუალური გეგმა დადგენილი ფაზების შესაბამისად; 
საკონსულტაციო დღეების რაოდენობა და დღიური ანაზღაურების მოცულობა ლარში 
ბოლო კონტრაქტი, რომელიც ასახავს კონსულტანტის დღიური ანაზღაურების მოცულობას; 
სულ ჯამურად მოთხოვნილი თანხა ყველა შესაძლო გადასახადის ჩათვლით. 




